
Skýrsla verkefnastjóra 
 

SAMANTEKT 

 Þessi skýrsla er yfirlit yfir framkvæmd Bæjarhátíðarinnar ,,Heim í Búðardal” sem fram fór 
3.-5. juli 2026 og 17. júní hátíðarhaldanna, fyrir Dalabyggð.


Verkefnastjóri kom að flestu varðandi 17. júní nema vali á fjallkonunni og Dalamanni ársins. 
Dagskrá bæjarhátíðarinnar var alfarið í höndum verkefnastjóra en kynningarmálin voru unnin 
af Jóhönnu Maríu hjá Dalabyggð.


Fjárveiting til beggja hátíðarhalda var 1.380.000 kr., fyrir utan laun verkefnastjóra.




DAGSKRÁ 17. JÚNÍ 

Leitast var við að hafa sem ánægjulegasta dagskrá fyrir börnin. Björgunarsveitin var með 
kassaklifur, Slysavarnardeildin sá um hoppukastala fyrir börnin, sveitastjórinn og fulltrúar 
sveitastjórnar grilluðu pylsur ofan í gesti,  Dalahestar sáu um að teyma undir börnum og 
skátarnir voru með eld og gáfu börnum 
blöðrur og sleikjó sem pantað var hjá 
Íslenskri dreifingu. Keyptir voru 100 
snuðsleikjóar í fánalitunum (vörunúmer 028) 
og 54 (1 pakkning) af blöðrum í fánalitunum 
(vörunúmer 70697-00). Reikningurinn fyrir 
blöðrum og sleikjó var sendur beint á 
Dalabyggð.


BÆJARHÁTÍÐIN ,,HEIM Í BÚÐARDAL 

Fyrsti fundur var haldinn þriðjudaginn 3. 
febrúar með starfsfólki bæjarins, 
menningarnefnd,  sveitarstjóra og 
áhugasömum fulltrúum bæjarbúa. Komu 
margar hugmyndir fram sem voru framkvæmdar eins og skottsala, báta/pramma rallý og 
endurvakning kjötsúpunnar. Öll samskipti við aðila voru ánægjuleg en í kringum 
kosningarnar urðu þau aðeins slitróttari.


Dagskráin var að mestum hluta tilbúin í maí en hún var endanlega staðfest um miðjan júní 
og var eftirfarandi:






KJÖTSÚPUGANGAN 

Enginn innkaupalisti var til fyrir kjötsúpuna og fór verkefnastjóri í að finna út úr því þar sem 
ekki var til nein ein uppskrift. Beiðni kom aðilum sem skráðir voru í súpuna um að fá allt 
niðurskorið í súpuna og var því allt keypt hjá Garra.


Þegar á hólminn var komið hefðu einhverjir viljað fá grænmeti úr héraði og þá skera það 
niður sjálf fyrir súpuna á meðan aðrir vildu fá allt niðurskorið sent til sín. Magnið sem var 
keypt af grænmeti reyndist sumt of mikið og er hér tillaga að magni fyrir næstu 
kjötsúpugöngu en ef aðilar vilja skera niður og fá grænmeti úr héraði þarf að sjálfsögðu að 
breyta þessu. Þetta magn miðast við að 5 aðilar séu með kjötsúpu. 


Keypt voru 70 kg.af gúllasi sem kostaði í kringum 260.000 kr., og fékkst styrkur í gegnum 
Pálma Jóhannesson fyrir 200.000 kr.  Magn til aðila var á bilinu 10 - 15 kg.


Það sem gekk vel: 
Stofnaður var hópur á Messenger um kjötsúpuna og voru öll samskipti góð og uppbyggileg.  
Aðföng komu í tíma og skipti verkefnastjóri þeim jafnt til allra. Þeir sem vildu ekki t.d. 
súpujurtirnar notuðu sín krydd á meðan aðrir vildu meira af slíku og gekk því t.d. það magn 
vel upp. Allur afgangur af súpu og aðföngum var gefinn á Fellsenda og Silfurtún. 

Það sem betur mætti fara: 
Það hefði mátt auglýsa fyrr eftir kjötsúpuaðilum (t.d. 6 vikum fyrir hátíð) og halda fund með 
þeim ca 4 vikum fyrir hátíð til að fara yfir magn og hvað þau nota í súpuna hjá sér til að 
áætla innkaupin betur og hvað þau vildu fá í súpuna sína. Þessi þáttur vinnunnar tók mikinn 
tíma.




DALÍA 

Nokkrir viðburðir voru í Dalíu því húsnæðið hentar mjög vel smærri viðburðum. Þetta voru: 
fjölskyldu karaókí (föstudagur), tapas námskeið og  rithöfunda-samræður (laugardag) og 
tónlistarnámskeið fyrir börn (sunnudag).  Samskipti við Leif Svein gengu vel sem 
endurspeglaðist þegar í lokin kom í ljós misskilningur á milli okkar varðandi leigu en hann 
sagði leiguna vera x krónur, eins og síðast en misskilningurinn lá í að þá var aðeins einn 
viðburður en í ár voru þeir fjórir. Þetta var farsællega leyst en fyrir vikið fór kostnaðar-
áætlunin örlítið yfir sem sveitarstjóri samþykkti. 


Það sem gekk vel: 
Öll samskipti við þau í Dalíu voru góð og mikill velvilji bæði til bæjarins og dagskrárinnar. 

 
Það sem betur mætti fara: 
Hafa skriflega staðfestan allan kostnað varðandi leigu fyrir viðburðina. Og færa inn í 
húsnæði bæjarins ef svo ber undir en vegna tæknimála t.d. var betra að hafa viðburðina í 
Dalíu að þessu sinni.


	 	 	 	 	 ——————————


 



DALABÚÐ 




Viðburðir í Dalabúð voru sjálfsprottnir 
og verkefnatjóri kom ekki að 
framkvæmd þeirra.  Á föstudags-
kvöldið voru það tónleikar til styrktar 
flygla kaupum. Afar ánægjulegt var 
að vera í samskiptum við 
forsvarsmenn tónleikanna en þeir 
tókust mjög vel og var húsfyllir.


Annar viðburður sem haldinn var í 
Dalabúð var frumsýning á vídjóum 

um Dalina, Dalabyggð í sókn. Verkefni sem 
staðið hafði yfir lengi og var einstaklega 
ánægjulegt að koma, horfa á þessi vidjó og 
njóta.


Þriðji viðburðurinn sem var í Dalabúð var í 
upptakti hátíðarinnar, á fimmtudeginum en það 
voru tónleikar Nikkólínu og Félags 
harmonikkuvina.  
Fólk tók dansskóna með og var góður rómur 
gerður af tónleikunum.


	 	 	 	 	 ——————————  



FJÁRMÁL 

Kostnaðaráætlun hátíðarhaldanna beggja hljóðaði upp á 1.380.000 kr. Ekki voru 
markaðsmál inni í þeirri upphæð. Farið var örlítið yfir áætlunina vegna misskilnings á leigu 
upphæð í Dalíu sem var leyst farsællega og sveitarstjóri heimilaði þá upphæð.


Að lokum.


Ábending: Bærinn leggur áherslu á að fólk skreyti fyrir utan hjá sér og geri hátíðlegt en 
engar skreytingar voru á vegum bæjarins sem er miður. Miðbrautin hefur oft verið lokuð t.d. 
til að gefa hátíðinni meiri stemningu en var ekki í ár. Þá voru hvorki merkingar þegar komið 
var inní bæinn né annarsstaðar sem gaf til kynna að bæjarhátíð væri í gangi. Þarna finnst 
verkefnastjóra að betur mætti gera.


Það var einstaklega ánægjulegt að vinna að þessum tveimur hátíðum með bænum  þrátt 
fyrir að skipt væri um fólk í flestum þeim stöðum sem verkefnastjóri var í sambandi við. 


Takk fyrir samstarfið.


Bestu kveðjur,


__________________________________ 
Ingibjörg Gréta Gísladóttir


